
I

Tainkoa batieran bizi da; gu noizaldean., Amaikagarren Iardun on-
tan aldia zer dan aztertzen du.

1. Tauna, zure betlera ortatik ez al dituzu ulertzen nik esanok?
edota aldian gertatzen dana aldika ulertzen duzu? Zertako aipatzen
dizut, beraz, oinbeste gertari? Nere bidez ezagu detzazun? Ez, naski:
baizik eta Zugana grifia piztu dezadan —eta irakur nazatenena—
guziok au esan dezagun: “Aundi da Tauna, eta guziz goresgarri” (Ps.
95, 4). Bein ta berriz esan: Zure maitearen maitez ari naiz ontan.
Otoitz ere ba-dagigu, egiak au dion arren: “Ba-daki Aitak. zeren bear
zeraten, zuek eskatu bafio len” (Mat. 6, 8). Dizudan lera aitortzen di-
zut, eta didazun errukia, errukarri onek; asi zeran ezkero erabat iare-
gin nazazun. Deitu nauzun ezkero, neronengan errukarri izateari utzi
eta Zugan nabil doatsu, gogoz beartsu, otzan, minduru, goseti, Zuze-
naren egarrl, errukior, biotz-garbi ta pakekor.

Berein gauza aipatu ditizut ahal eta gogo nitunak, Zuk nai baitze-
nun lenik Zuri aitortzea, nere Iainko Iaun orri, “ona baitzera: zure
errukia betikor baita” (Ps. 117, 1).

II

Iainkoak asieran egin zitun zeru-urrak aztertu nai ditu.

2. Noiz, ordea, ni gai, zure aholku, izualdi, pozaldi ta zuzen-bide
guziak lumaren bidez edasteko? orien bitartez ekarri bainauzu erriari
zure itza erakustera eta zure Sacramentuak ematera. Oro ondozka
ialki al benetza, asti-xorta bakoitza garesti zaida. Aspaldi sutan nago
zure Legea auznartzeko, ta artan nere iakitea ta iakineza, zure ar-
gitasunaren asiera ta nere illunaren ondarra aitortzeko, bizkortasu-
nak auleria iretsi dezan. Gorputza ta anima zuzpertu ondoan, ez di~
tut alperrik ixuri nai gelditzen zaizkidan orduak.

3. Nere Taun eta Iainko: entzun ene otoitza. Zure errukiak en-
tzun beza nere guraria, sutan baitago, nerekiko ez ezen, maite ditu-
dan anaiekiko. Ba-dakusazu nere biotzean ola dala. Bekizu opari
nere buru-mihien ferbitzua, ta emaidszu Zuri zer eskeini. “Txiro ta
beartsu naiz, Zu aberats, deika dauzkatzun guzientzat” (85, 1), gutaz
axola iakina baituzu. Erdaindu etzazu ausarkeri ta gezur guzitik ne-
re azal eta barrenak, nere ezpainak. Zure Idazti Gurena bekit atce-
ginik garbiena. Ez bezat artan uts egin, ez uts eragin. Entzun eta
erruki, Iauna, ene Iainko Iaun, itsuen argi, gaixoaren kemen, eta
gainera dakustenen argi ta indartsuen indar: zaude ernai nere ba-
rrenera, ta entzunazu nere barne-barneko oiu au. Zure belarriak
barne ontan ez badaude, nora goazke oiuka? “Zure duzu eguna, gaua
zure” (73, 16). Zure gogara doaz uneak. Emaiguzu asti, zure Legea-
ren jzkutuak iraultzeko, ta ez aterik itxi otsegin dezateneri. Ez bai-
tidazu alperrik utzi oinbeste orrialde illun eta sakon idazten. Nere
oian ontara ez al dira ibillian biltzen basauntzak iatera, etzatera, auz-
nartzera? Iauna, bikaindu nazazu ta agertu izkidazu. Zure mintzoa
dut poz, zure mintzoa atsegin ugarien gainetik. Idazu maite dutana,
maite baitut, eta ori Zuri esker. Ez utzi galtzen zure doaiak; ez gu-
txi-etsi zure belar egarri au. Aitortuko dut zure Liburuetan arki de-
zadan oro, ta gora-mintzoa entzunen. Zu edanen zaitut, eta zure Le-
gearen arrigarriak begiemanen, zeru-lurrak egin zenitun asiera arta-
tik, Zurekin beti irauten dun Uri Sainduko Iaurerrira artean.

4. Erruki zakida, Tauna, entzunazu nere guraria; ez baita, nere
ustez, lurkoi, ez urre, ez zillar, ez arri, ez soifieko eder, ez dedu, ez
aginte, ez lizunkeri; ez eta lurrean bizi gerafio gorputzari zor zaiona;
au geigarri ematen baitzaigu zure Iaurerria ta zuzentasuna billatzen
badugu. Ikus, Iauna, nundik dan ene guraria. “Gaiztoak atseginak
aipatu ditidate; ez, ordea, zure Legea aihakoa” (Ps. 118, 85). Orra
nundik dan ene guraria. Ikus, Aita, begira ta ikus eta eman ontzat
eta atsegin artu, nik zure errukiaren aurrean grazia arkitzez. Zure
itzen mamia agertu bekio ate-ioka ari zaizun oni. Zure Seme Iesu-
Kristorengatik eskatzen dizut, Bera baituzu zure eskuifieko gizona,
Zeuretako autatu duzun giza-semea, zure ta gure bitarteko. Aren
bidez billatu ginduzun, gu billa ez genbiltzazula; ta guk billatzeko,
Zuk gu billatu ginduzun; zure Itza, Arengatik egin dituzu guziak,
eta aien artean ni; zure Seme bakarra, Arengatik deitu baitzenun
erri sifestuna semautsi izatera, ta aien artean ni; Arengatik otoizten
zaitut, zure eskuifiean baitago iarririk, gure alde arrenka; ‘“Arengan
baitaude gorderik zuhurtze ta iakite iturri guziak” (Col. 2, 3). Oien
billa nabilla zure Liburuetan. Artaz mintzatu zan Moise. Berak dio
au, Egiak dio.

